
[bookmark: _Toc80195548]Audienca e cakut 
Ky udhëzues përmban informata për aplikimin e masave të përgjithshme për parandalimin dhe luftimin e COVID-19 dhe duhet të zbatohet nga institucionet publike dhe private. Gjithashtu  shërben si bazë për hartimin e udhëzuesve të veçantë për sektorë specifik. 
Të dhënat ekzistuese dëshmojnë që ka ende shumë për të mësuar në lidhje me përcjelljen, rëndësinë dhe tiparet tjera të COVID-19 dhe hulumtimet janë në zhvillim e sipër. Për këtë arsye, ky udhëzues, varësisht nga situata epidemiologjike dhe të dhënat më të reja shkencore, mund të përditësohet, plotësohet apo ndryshohet.
[bookmark: _Toc80195549]Hyrja

Ky udhëzues është përgatitur në bazë të njohurive ekzistuese në lidhje me sëmundjen e koronavirusit (COVID-19) dhe duke shfrytëzuar udhëzuesit e institucioneve më të besueshme si Organizata Botërore e Shëndetësisë (OBSh) dhe Qendra për kontrollin dhe parandalimin e sëmundjeve (CDC). Duke qenë se COVID-19 është një sëmundje respiratore, që nuk mund të parashikohet sa do të zgjasë dhe që mund të përcillet nga një person tek tjetri, masat mbrojtëse për paradalimin e përhapjes së infeksionit janë të detyrueshme për një kohë të pacaktuar. Prandaj, OBSh si dhe CDC kanë përgatitur udhëzues, që janë në përditësim të vazhdueshëm, varësisht nga njohuritë e grumbulluara mbi sjelljen e virusit. Së këndejmi, edhe ky udhëzues në mënyrë periodike do të përditësohet dhe plotësohet. 
Zbatimi i masave të përcaktuara në Udhëzuesin e përgjithshëm si dhe udhëzuesit e tjerë të veçantë për sektorë specifik, do të realizohet sipas matricës së monitorimit.
[bookmark: _Toc80195550]Çfarë është COVID-19?

COVID-19 është një sëmundje e rrugëve të  frymëmarrjes e shkaktuar nga SARS-CoV-2, një koronavirus i ri i zbuluar në 2019 në Wuhan, në Kinë. Organizata Botërore e Shëndetësisë (OBSh) në janar të vitit 2020, shpalli shpërthimin e sëmundjes së Koronavirusit si një emergjencë e shëndetit publik me rëndësi ndërkombëtare. Pandemia e Koronavirusit (COVID-19), konsiderohet si një krizë e vazhdueshme shëndetësore globale me të cilën po ballafaqohemi. 

[bookmark: _Toc80195551]Cilat janë simptomat e COVID-19?

COVID-19, mund shkaktoj sëmundje duke filluar nga forma e lehtë në të rëndë dhe në disa raste, mund të jetë fatale. Simptomat zakonisht përfshijnë ethe, kollë dhe vështirësi në frymëmarrje, mirëpo mund të manifestohet edhe me simptoma tjera. 
Po ashtu, personi mund të jetë asimptomatik, por të jetë i infektuar me COVID-19 dhe kështu edhe infeksioz për personat tjerë. Sipas OBSh dhe Qendrave për kontrollin dhe parandalimin e sëmundjeve (CDC), simptomat e COVID-19 mund të shfaqen prej 2 ditë deri në 14 ditë pas ekspozimit.

[bookmark: _Toc80195552]Si përhapet COVID-19?

Virusi transmetohet përmes:
· Kontaktit të afërt të personave me njëri-tjetrin.
· Nëpërmjet spërklave, kur një person i infektuar kollitet ose teshtin. Këto spërkla mund të futen në gojë ose hundë, tek personat në afërsi dhe kontaminojnë sipërfaqet, të cilat më pas mund të preken me duar dhe përmes duarve të futen në gojë ose hundë.
· Është e mundur që një person të infektohet me COVID-19, duke prekur sipërfaqen ose objektin e kontaminuar me COVID-19 dhe më pas duke prekur gojën, hundën ose edhe sytë e tyre.
[bookmark: _Toc80195553]Kush është më i rrezikuar ndaj COVID-19?

Çdo ditë jemi duke mësuar më shumë rreth asaj se si COVID-19 ndikon tek njerëzit. Pothuajse çdo grup-moshë (duke përfshirë edhe fëmijët) mund të preket nga ky virus, por njerëzit e moshuar, njerëzit me sistem imunitar të dobësuar dhe njerëzit me sëmundje kronike, si diabeti dhe sëmundjet e zemrës, duket të jenë më të rrezikuar nga shfaqja e simptomave të rënda. Nga të dhënat e fundit, shtatëzënat infektohen në shkallë më të lartë nga varianti i ri britanik i COVID-19, krahasuar me personat e tjerë të rritur, prandaj rekomandohet lirimi i tyre nga puna dhe eventualisht puna e tyre nga shtëpia me qëllim të parandalimit të pasojave në rast infektimi.
[bookmark: _Toc80195554]Si mund të parandalohet dhe ngadalësohet përhapja e COVID-19?

Përderisa COVID-19, vazhdon të përhapet është e rëndësishme që institucionet shëndetësore, jo shëndetësore dhe sektorët e tjerë duhet të ndërmarrin veprimet e duhura për të parandaluar transmetimin e COVID-19, për të zvogëluar ndikimin e përhapjes dhe për të mbështetur masat e kontrollit.
Masat e shëndetit publik, janë veprime parandaluese thelbësore që përfshijnë masat në vijim: qëndrimin në shtëpi kur ndjeheni të sëmurë, vendosjen e maskës, pastrimin e shpeshtë të duarve me ujë dhe sapun apo dezinfektues, pastrimin dhe dezinfektimin e sipërfaqeve dhe objekteve si dhe ajrojsjen e objekteve.
Çka duhet të dini?
· Në mënyrë korrekte dhe të vazhdueshme vendosni maskën që mbulon plotësisht  hundën dhe gojën tuaj në ambiente publike, në tubime dhe kudo që ndodheni pranë njerëzve.
· Qëndroni të paktën 1.5 metra larg të tjerëve që nuk jetojnë me ju.
· Shmangni turmat.
· Shmangni  hapësirat e brendshme të ajrosura dobët.
· Qëndroni në shtëpi kur jeni të sëmurë.
· Pastroni shpesh duart me sapun dhe ujë për të paktën 20 sekonda (ose përdorni pastrues të duarve që përmban 60% - 70% alkool).
· Vaksinohuni kur ju vjen rradha sipas Planit shtetëror të Imunizimit.
· Konsultohuni me mjekun tuaj familjar, nëse keni shenja apo simptoma - indikacione të COVID-19.
Ju mund të mos keni fare simptoma apo edhe të mos ndjeheni të sëmurë (duke përfshirë fëmijët), por të jeni burim infeksioni dhe përhapni COVID-19 për familjen, miqtë dhe komunitetin ku jetoni.
MOS qëndroni pranë të tjerëve, nëse keni qenë të ekspozuar ndaj ndonjë personi me COVID-19, nëse jeni i sëmurë ose nëse keni dalë pozitiv në testin COVID-19.
Qëllimi i këtij udhëzuesi të përkohshëm është të siguroj udhëzime të qarta dhe të zbatueshme për funksionim të sigurtë, përmes parandalimit dhe zbulimit të hershëm të COVID-19, në të gjitha institucionet shëndetësore, jo shëndetësore dhe sektorët e tjerë.

Është e rëndësishme të dihet se COVID-19 nuk bën dallime dhe derisa vazhdon të përhapet, është thelbësore që të gjitha institucionet shëndetësore, jo shëndetësore dhe sektorët e tjerë të ndërmarrin veprime:
· për të parandaluar transmetimin, për të zvogëluar ndikimet e përhapjes dhe për të mbështetur masat e kontrollit.
· për të siguruar që informacioni është i arritshëm për të gjitha kategoritë.
Bazuar në këtë udhëzues të gjitha institucionet shëndetësore, jo shëndetësore dhe sektorët e tjerë  janë të obliguar që:
· T’i zbatojnë praktikat e bazuara në të dhënat e fundit shkencore, për të minimizuar rrezikun e transmetimit të infeksionit midis të pranishmëve;
· T’i përmbahen Udhëzuesit të përkohshëm të COVID-19 të Ministrisë së Shëndetësisë (MSh)/Institutit Kombëtar të Shëndetësisë Publike të Kosovës (IKShPK).
 
[bookmark: _Toc80195555]Udhëzime të përgjithshme të parandalimit të përhapjes së COVID-19
[bookmark: _Toc80195556]Promovoni dhe respektoni distancën fizike
· Punëdhënësit duhet të sigurojnë distancën fizike prej 2 metrash, për të gjithë stafin në të gjitha vendet e punës dhe gjatë periudhave të ngrënies dhe pushimit (p.sh., dhomat e drekës, dhomat e ndërrimit, banjot).
· Punëdhënësit duhet të sigurojnë distancën fizike prej 1.5 metrash për të gjithë klientët.
· Punëdhënësit duhet të kufizojnë numrin e stafit dhe të kontraktorëve/klientëve të pranishëm në objekt, në çdo kohë të caktuar sipas vendimeve të Qeverisë së Kosovës.
· Punëdhënësit duhet të krijojnë orar të përshtatshëm dhe të jenë fleksibil në vendin e punës (p.sh., orar me ndërrime apo takime virtuale, për të kufizuar numrin e të punësuarve në vendin e punës në të njëjtën kohë).
· Punëdhënësi në sektorin publik apo privat udhëzohet, të krijojnë mundësi që gratë shtatzëna dhe nënat gjidhënse të punojn nga shtëpia.
· Punëdhënësit duhet të udhëzojnë punonjësit, se si të vazhdojnë punën duke u bazuar në udhëzimet e këtij udhëzuesi.
[bookmark: _Toc80195557]Mbani dhe inkurajoni higjienën e duarve 
· Punëdhënësit duhet të sigurojnë sapun dhe ujë në vendin e punës. Nëse sapuni dhe uji nuk janë në dispozicion, duhet siguruar dezinfektues duarsh me bazë alkooli 60 - 70%. Nëse duart janë dukshëm të ndotura, sapuni dhe uji duhet të zgjidhen para dezinfektuesve. Sigurohuni që të keni sasi adekuate në dispozicion.
· Sigurohuni që duart të lahen/fërkohen për të paktën 20 sekonda.
· Shmangni prekjen e syve, hundës dhe gojës me duar të papastërta.
· Vendosni dezinfektuesit e duarve në vende të qasshme për të inkurajuar higjienën e duarve.
· Siguroni furnizim adekuat me sapun të lëngshëm, peshqir letre, pastrues dore, faculeta dhe shportë mbeturinash në të gjitha vendet e punës dhe në tualete.


















Rekomandime për ceremoni fetare
[bookmark: _Toc69664148]Rekomandimet e mëposhtme janë për ceremonitë, ritet dhe shërbimet fetare me qëllim parandalimin e përhapjes së virusit COVID-19.
Ceremonitë dhe ritet fetare lejohen të zhvillojnë aktivitetin e tyre me kusht që posedojnë ndonjërën nga dëshmitë e cekura:
· Certifikatën e vaksinimit me më së paku dy doza ose një dozë të vaksinës Janssen kundër COVID-19; 
· Personat me dëshmi mjekësore nga mjeku specialist i fushës përkatëse se kanë kundërindikacione dhe janë të liruar nga vaksinimi, duhet të posedojnë testin RT-PCR negativ për COVID 19 jo më të vjetër se një javë
 në mënyrë që t’u lejohet hyrja në hapësirat e mbyllura, në përputhje me udhëzuesin përkatës, përveç pjesëmarrësve nën moshën 16 vjeçare.


Organizatori obligohet :

· Të siguroj distancën fizike prej një (1) metër në mes të personave dhe kontrollimin e dëshmive përkatëse, në mënyrë që t’u lejohet hyrja në hapsirat e mbyllura, në përputhje me udhëzuesin përkatës.
· Siguroj preparate dezinfektuese me bazë alkooli 60- 70% të cilat duhet të jenë të qasshme për të gjithë pjesëmarrësit.
· Vendos në hyrje dhe hapsira të dukshme shenja të rregullave të sjelljes për mbrojtjen nga COVID-19 si shenja e ndalimit të hyrjes në objekt pa maskë dhe respektim të distancës prej 1metër. 
· Bënë pastrimin dhe dezinfektimin e hapësirave ku mbahen ceremonitë apo ritet fetare 
· Bënë ajrosjen e hapësirave ku  mbahen ceremonitë apo ritet fetare.
· Zbaton pastrimin dhe dezinfektimin e rregullt të nyjeve sanitare .
· Ndryshon paraqitjen e ulëseve ose disponueshmërinë e ulëseve në mënyrë që njerëzit të mund të qëndrojnë të paktën 1metër larg.
· Të krijon orar të përshtatshëm dhe fleksibil në mënyrë që të kufizohet numri i pjesëmarrësve (p.sh. orar me ndërrime apo punë virtuale).

Ceremonia e funeraleve
· Lejohen funeralet, duke siguruar që pjesëmarrësit të mbajnë distancë fizike prej një (1) metër nga njëri-tjetri.



[bookmark: _Toc69664149]Rekomandime për punëtori
Rekomandimet në vijim janë për organizimin e punëtorive, takimeve, seminareve e të ngjashmeme qëllim të parandalimit të përhapjes së virusit COVID-19.

Organizatori i punëtorive, takimeve, seminareve  është përgjegjës për marrjen e masave në vijim:

Lejohen grumbullimet në ambiente të mbyllura (punëtori, mbledhje, seminare, trajnime apo grumbullime tjera). Përveç atyre nën moshën 16 vjeçare, obligohen pjesëmarrësit që të posedojnë ndonjërën nga dëshmitë e cekura: 
· Certifikatën e vaksinimit me më së paku dy doza ose një dozë të vaksinës Janssen kundër COVID-19; 
· Personat me dëshmi mjekësore nga mjeku specialist i fushës përkatëse se kanë kundërindikacione dhe janë të liruar nga vaksinimi, duhet të posedojnë testin RT-PCR negativ për COVID 19 jo më të vjetër se një javë;
në mënyrë që të ju lejohet hyrja në këto ambiente, si dhe organizatori obligohet të siguroj distancën fizike prej një (1) metër në mes të personave dhe kontrollimin e dëshmive përkatëse. 


Organizatori obligohet:

· Të siguroj distancën fizike prej një (1) metër në mes të personave dhe kontrollimin e dëshmive përkatëse, në mënyrë që t’u lejohet hyrja në hapsirat e mbyllura, në përputhje me udhëzuesin përkatës.
· Siguroj preparate dezinfektuese me bazë alkooli 60- 70% të cilat duhet të jenë të qasshme për të gjithë pjesëmarrësit.
· Vendos në hyrje dhe hapsira të dukshme shenja të rregullave të sjelljes për mbrojtjen nga COVID-19 si shenja e ndalimit të hyrjes në objekt pa maskë dhe respektim të distancës prej 1metër. 
· Bënë pastrimin dhe dezinfektimin e hapësirave ku mbahen punëtoritë , mbledhjet, seminaret, trajnimet etj.
· Bënë ajrosjen e hapësirave ku  mbahen punëtoritë , mbledhjet, seminaret, trajnimet etj.
· Zbaton pastrimin dhe dezinfektimin e rregullt të nyjeve sanitare .
· Të vendosë posterët me informacione për pastrimin e duarve dhe higjenën e duarve në muret e hapsirave të objektit dhe në tualet dhe ato të jenë të dukshme
· Ndryshon paraqitjen e ulëseve ose disponueshmërinë e ulëseve në mënyrë që njerëzit të mund të qëndrojnë të paktën 1 metër larg.
· Të krijon orar të përshtatshëm dhe fleksibil në mënyrë që të kufizohet numri i pjesëmarrësve (p.sh. orar me ndërrime apo punë virtuale).


[bookmark: _Toc69664150]Rekomandimet për aktivitete kulturore
Rekomandimet në vijim janë për organizimin e aktiviteteve kulturore me qëllim të parandalimit të përhapjes së virusit COVID-19.
Nikoqiri i aktiviteteve kulturore është përgjegjës për marrjen e masave në vijim.

Aktivitet kulturore:
Lejohen grumbullimet dhe ngjarjet kulturore, në ambiente të jashtme. Organizatori obligohet të sigurojë respektimin e masave, përfshirë mbajtjen e distancës fizike prej 1 metër në mes të personave dhe paraqitjen e ndonjërën nga dëshmitë e cekura:
· Certifikatën e vaksinimit me më së paku dy doza ose një dozë të vaksinës Janssen kundër COVID-19; 
· Personat me dëshmi mjekësore nga mjeku specialist i fushës përkatëse se kanë kundërindikacione dhe janë të liruar nga vaksinimi, duhet të posedojnë testin RT-PCR negativ për COVID 19 jo më të vjetër se një javë,
përveç pjesëmarrësve nën moshën 16 vjeçare.



Teatrot, bibliotekat, etj.:

· Bibliotekat, muzetë, kinematë, teatrot, qendrat rinore, qendrat e kulturës me grupe apo institucionet tjera të ngjashme vartëse të MKRS-së apo të Komunave, lejohet të punojnë sipas hapësirës/sipërfaqeve të objekteve përkatëse. Rekomandohet mbajtja e maskës dhe distancës fizike prej një (1) metër në mes të personave. 

· Shfrytëzuesit e veprimtarive duhet të posedojnë ndonjërën nga dëshmitë e cekura:

· Certifikatën e vaksinimit me më së paku dy doza ose një dozë të vaksinës Janssen kundër COVID-19; 
· Personat me dëshmi mjekësore nga mjeku specialist i fushës përkatëse se kanë kundërindikacione dhe janë të liruar nga vaksinimi, duhet të posedojnë testin RT-PCR negativ për COVID 19 jo më të vjetër se një javë;
            në mënyrë që t’ju lejohet hyrja në objekt, përveç atyre nën moshën 16 vjeçare.

· Duhet të caktohet me vendim një apo më shumë persona përgjegjës që do të kontrollojnë posedimin e ndonjërës nga dëshmitë e cekura. 

